
12 Dastgo, gæst læ, sunji addujuvvu, ja valjogasvuotta sunji šadda; mutto gæst i læk, sust vela valddujuvvu, mi sust læ.

13 De damditti værdadusai boft sigjidi sarnom; dastgo oainededin, si æi oaine, ja guladedin, si æi gula, æige arved.

14 Ja sist Esaias enostussa ollašuvvu, mi sardno: beljidædekguim di galle gullabættet, ja æppet di arved, čalmidædekguim galle di oaidnebættet, ja æppet di dovda.

15 Dastgo buoššeduvvum læ dai olbmui vaibmo, ja illa beljidæsekguim si gullek, ja sin čalmidæsek si ofti čarvvijek, amasek čalmidæsekguim si šaddat oaidnet, amasek bæljidosekguim si šaddat gullat, ja amasek vaimoidæsekguim si šaddat fuobmašet, ja buoreb guvllui jorggalet, atte mon sin buorredifčim.

16 Mutto audogasak čalmidædek, go dak oidnek, ja beljidædek, go dak gullek.

17 Dastgo duođai mon digjidi cælkam: ædnag prophetak ja vanhurskasak oainestuvvamen legje, maid di oaidnebættet, ja æi oaidnam; ja gulastuvvamen legje, maid di gullabættet, ja æi gullam.

18 De gullat di dal gilvve olbma værdadusa:

19 Go guttege valddegodde sane gulla, ja arved i, de bahakas boatta, ja gaikko erit, mi su vaibmoi gulvvujuvvum læ, son læ dak gilvvagak, mak balgga gurri gilvvujuvvum læk.

20 Mutto, mak gæđgas ædnami gilvvujuvvum læk, son læ, gutte sane gulla, ja iloin dam dallanaǥa vuosstaivaldda.

